
Løkshøll var stúgvandi full, tá ið uppskot um innkomuveg 
og miðbýarætlan vóru  løgd fram
ÁRNI GREGERSEN

Viðurskiftini í Runavík 
fara ar broytast rættu­
liga skjótt.

Fyrstu broytingar­
nar fara at síggjast, tá ið Eysturoy­
ar-tunnilin letur upp fyri ferðslu 
um smá tvey ár.

Økta ferðslan krevur einn inn­
komuveg í sjálvari Runavík úti á 
Rókalandinum, har sum tunnilin 
kemur upp, men hetta fer eisini at 
krevja eina umlegging av ferðsluni 
gjøgnum sjálvan býin.

Eitt annað mál er, at sitandi bý­
ráð hevur sett sær fyri, at skapa ein 
miðbý í kommununi-

Tí hevði kommunan kallað inn 
til ein borgarafund í Løkshøll í vik­
uni. At áhugin er stórur kann stað­
festast við, at Løkshøll var fullsett, 
longu tá ið Torbjørn Jacobsen, 
borgarstjóri, setti fundin.

Stórsta avbjóðingin í Runavík 
beint nú er, hvussu ferðslan frá 
undirsjóvartunlinum skal leiðast 
víðari gjøgnum býin.

Stríðið um innkomuvegin er 
ikki nýtt, men enn hava lands­

myndugleikarnir ikki  gjørt nakað 
serligt við hetta málið.

-Lat meg bara siga tað bart út, 
segði Torbjørn Jacobsen, borgar­
stjóri.

-Landið hevur gjørt avtalu við 

Tórshavnar kommunu um, at 
landið og tunnilsfelagið gjalda góð 
80 prosent av tí, ein innkomuvegur 
kostar í Havn. Tí er tað eitt krav, 
at vit fáa somu sømdir og býráðið 
helmar ikki í, fyrr enn hetta er 
komið í lag, segði borgarjórin á 
fundinum í Løkshøll

Ongin loysn
Tað eydnaðist við tógvið stríð 
undan seinasta vali at gera eina 
politiska semju um at byggja bæði 
Eysturoyar-og Sandoyartunnilin.

Øll skipanin klappaði, tá ið 
semjan bleiv samtykt í tinginum, 
men tað kom skjótt greitt frram, at 
politiska skipanin onki hevur lært 
av trupulleikunum, sum stungu 
seg upp í Leirvík, tá ið tunnilin 
kom upp har.

Tað sum politiska semjan gekk 
út uppá, tað var at gera ein tunnil 
millum Streymoynna og Eystur­
oynna, men ongi atlit vóru tikin 

til, at ferðslan sum fer at koma úr 
tunnlinum, skal leiðast víðari í báð­
um endum.

Ein avtala er tó gjørd við Tórs­
havnar kommunu, sum sigur, at 
landið og tunnilsfelagið gjalda 
góð 80 prosent av tí, sum ein slíkur 
íbindingarvegur fer at kosta.

Men í Runavík er ongin slík 
avtala gjørd.

Kommunan í Runavík hevur tó 
arbeitt við málinum. 

Upprunaliga var tað soleiðis, 
at tunnilin skuldi koma upp við 
Toftavatn og so skuldi  ein lands­
vegur gerast umanfyri Runavík 
allan vegin inneftir.

Men tunnilsfelagið avgjørdi at 
flyta munnan til tunnilin, so hann 
verður á Rókalandinum í staðin 
fyri.

Hetta broytir allar fortreytir 
fyri, hvussu ferðslan frá tunlinum 
skal leiðast víðari.

Eftir hetta fór kommunan at 

BROYTINGAR Í RUNAVÍK HAVA 
ÁHUGA MILLUM BORGARARNAR

Ósbjørn Jacobsen og Magni Thomsen løgdu uppskotini fram


